
Kommunit inatsisinik toggammaveqarlutik illogarfinni A/S INI-p errorsisarfinnik
tamanut atugassanik matusinerata kingorna errorsisarfeeruttuni, errorsisarfinnik
imminut akilersinnaanngitsunik ingerlatsisinnaanerannik mattunneqarunnaarsillugit
kommunit ingerlanneqarneri pillugit Naalakkersuisut maleruagassanik qulak-
keerinninnillutik sulissuteqarnissaat pillugu Inatsisartuni aalajangiiffigisassatut
siunnersuut.

(Inatsisartunut ilaasortat Ruth Heilmann aamma Anders Olsen, Siumut)

Akisssuteqaat
(Nunamut Namminermut, Pinngortitamut Avatangiisinullu Naalakkersuisoq)

Kommunit arlalinnik suliassagarput, taakku ilaat inatsisini aalajangersagaallutik aamma
suliassat ilaat inatsisinik tunngaveganngikkaluarlutik isumagisassaapput kommuninut
piginnaatitsissut naapertorlugu. Kommunit inatsisinik unioqgqutitsinatik errorsisarfinnik
tamanit atornegarsinnaasunik amigartooruteqartunik pilersitsisinnaatitaasappata aamma
ulluinnarni ingerlatsisinnaatitaasappata inatsisinik tamanna tunngaveqassaaq, imaluunniit
suliarinegartussatut pinegartoq kommuninut piginnaatitsissummut ilaasariagarpoqg.

Errorsisarfinnik tamanit atorneqgarsinnaasunik kommunit pilersitsisinnaanerat aamma
ulluinnarni ingerlatsisinnaanerat pillugu inatsisinik iluarsiissutinik massakkut peganngilag.

Qangaaniilli ilegquuvoq kommunit suliassaat tassaassut inuuniarnermi iluaqutissanik
tunngaviusunik innuttaasunut, soorlu imermik, innaallagissamik kiammik il.il. pilersuinissaq.
Naak suliassat taakku suliffegarfinnit namminersortunit isumagineqgartaraluartut, kommuninut
piginnaatitsissut malillugu kommunit suliassanik ilaatigut taamaattunik isumagisagarnerat
imaluunniit suliassat suliarinegarnerani pegataanerat inatsisinik uniogqutitsinerunngilag.

Kommuninut piginnaatitsissut paatsuunganartortagarsinnaasarpog; isumaa annertusillugu
imaluunniit qumartillugu atornegarsinnaammat. Matumani malugineqassaaq nalilernegarmat
Danmarkimi kommuninut piginnaatitsissut aamma nunatsinni kommuninut piginnaatitsissut
imminnut  sanilliullugit  assersuunnegarsinnaanngimmata.  Suliassat ~ kommuninit
isumagineqgartut  inatsisinik  aalajangersakkanik  tunuliaqutaganngitsut ~ kommuninik
nakkutilleeriaaseq agqutigalugu ineriartorsimapput, suliassanillu isumaginninnermi periutsit
pissutsit  piviusut aamma  pisariagartitsinerit  tunuliaqutaralugit  aallaavigalugillu
pilersinneqartarsimapput, najukkani pisariagarsimagaangat kommunimit isumaginegassasut.

Kommuninut piginnaatitsissut naapertorlugu kommunit pilersuinermik isumagisagarnissaanut
piumasacgaataavoq siunertarinegartup eqgortinnegarnissaa, tassalu najukkami
pisariaqgartitsisogartog. Ukiorpassuarni kommunit ilaatigut tamanit atorneqgarsinnaasunik
errorsisarfinnik amigartoorutegarfiusunik innuttaasunut atugassagartitsisarsimapput, ilaatigut
nunagarfinni illuni sullivinni, taamaaliortogartarneralu nakkutilliisutut pisortatut ogartussanit
uparuarnegarsimanngisaannarpog. Kommuninut  piginnaatitsissummut  naleqgiullugu
kommunip taamatut isumagisagarnera illogarfimmi imaluunniit nunagarfimmi pinera
apeqgqutaanngilag.

Tamanna tunuliaqutaralugu nalilernegarpoq kommunit ullumikkut periarfissagareersut
inatsisinik uniogqutitsinatik illogarfinni, tamanit atornegarsinnaasunik
errorsisarfeerussimasuni, A/S Inissiaatileqatigiiffik INI-p tamanut atornegarsinnaasunik

errorsisarfinnik matusinerata Kingorna pegarunnaarsimasuni, errorsisarfinnik
amigartoorutegarfiusumik ingerlatagarnissaminnut. Taamaattorli taamaaliornissaanik
kommunit pisussaaffegarnerannik tamanna nassataganngilag.

Taamaattumik Naalakkersuisut inassutigaat aalajangiiffigisassatut siunnersuut
itigartinnegassasoq, taamaaliornissamut periarfissagareermat.



